
EWS kesan
aliran puing

Alat dipasang di Gunung Jerai beri amaran
awal sekiranya berlaku fenomena kepala air

Yan

istem amaran awal ba-
Sgi mengesan bencana

geologi khususnya ali-
ran puing dikenali sebagai
EWS dipasang di Pusat Pe-
ranginan Titi Hayun di sini
yang akan memberi amaran
awal sekiranya berlaku fe-
nomena kepala air di ka-
wasan itu.

Ketua Pengarah Jabatan
Mineral dan Geosains (JMG)
Malaysia Hisamuddin Ter-
midi berkata sistem yang
beroperasi sejak Februari le-
pas itu merupakan yang
pertama di negara ini dan
akan menjadi projek rintis
dalam menghadapi anca-
man bencana seperti feno-
mena kepala air dan tanah
runtuh.

“JMG dengan kerjasama
Universiti Teknologi Mala-
ysia (UTM) menyiapkan sis-
tem amaran awal aliran
puing di Titi Hayun, Gu-
nung Jerai di sini dan ia
sudah pun diaktifkan dan
beroperasi sejak Februari le-
pas.

Jika sistem ini berjaya ki-
ta akan pasang di tem-
pat-tempat lain yang ber-
sesuaian yang tentunya di-
harapkan oleh penduduk
setempat yang bimbang
kejadian aliran puing ber-
laku," katanya selepas me-
rasmikan program Pengu-
rusan Risiko Bencana Be-
rasaskan Komuniti (CB-
DRM) Jerai Geopark di Titi
Hayun di sini.

Hisamuddin berkata sis-
tem tersebut merupakan
teknologi termaju dari ne-
gara Jepun yang mengga-
bungkan pengesan deria ge-
taran dan wayar bagi mem-
bolehkan amaran bencana
aliran puing dikesan lebih
awal.

Menurutnya pengesan de-
ria wayar akan mengesan
aliran puing pada tahap-ta-
hap tertentu, apabila geta-

MENARA sistem EWS yang dipasang di Gunung Jerai pada
Februari lalu. - Gambar NSTP/NOORAZURA ABDUL RAHMAN

ran mengenai wayar terse-
but sistem amaran awal
akan diaktifkan dengan me-
ngeluarkan bunyi siren yang
boleh didengari penduduk
sekitar sehingga satu kilo-
meter.

“Jadi dalam keadaan ini,

penduduk boleh persiapkan
diri untuk buat tindakan
evakuasi atau mengosong-
kan tempat tersebut dan
pergi ke tempat lebih se-
lamat.” katanya lagi.

Beliau berkata MG juga
akan bekerjasama dengan

@hmetromy

Angkatan Pertahanan
Awam (APM) dalam menye-
laras sistem amaran awam
untuk kepentingan masya-
rakat setempat.

“Contohnya macam mana
kita mahu satukan kepada
amaran awam. Bukan sa-
haja penduduk sekitar tahu
berlakunya bencana tetapi
penduduk yang tinggal agak
jauh. Sebab kita tak pasti
kesan aliran puing ia sangat
pantas, tak semestinya pen-
duduk yang jauh tidak ter-
kesan,” katanya.

Mengulas sama ada Gu-
nung Jerai kini masih se-
lamat untuk dikunjungi Hi-
samuddin berkata berdasar-
kan hasil kajian pihaknya
mendapati kawasan rekrea-
si berkenaan sudah boleh
dibuka semula, namun per-
kara itu tertakhluk kepada
Maijlis Daerah Yan selaku pi-
hak berkuasa tempatan un-
tuk menentukannya.

“Kawasan ini diselia ba-
wah Majlis Daerah Yan, jadi
terpulang kepada mereka
menentukan bila tarikh se-
suai untuk dibuka kepada
orang ramai, Kita hanya se-
kadar memberi nasihat dan
hasil kajian sebagai pandu-
an,” katanya.

Kata Hisamuddin, setakat
ini pihaknya tidak meng-
esan sebarang unsur atau
punca-punca yang boleh
menyebabkan berlaku keti-
dakstabilan cerun mahupun
tanah di kawasan Gunung
Jerai.

